დანართი N7 

საფინანსო - ეკონომიკური დეპარტამენტის
დებულება

მუხლი 1. ზოგადი დებულებანი
1. ეს დებულება განსაზღვრავს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს (შემდგომში – სამინისტრო) საფინანსო-ეკონომიკური დეპარტამენტის (შემდგომში – დეპარტამენტი) სამართლებრივ სტატუსს, სტრუქტურას, უფლებამოსილებას, ანგარიშვალდებულებას და აწესრიგებს დეპარტამენტის საქმიანობასთან დაკავშირებულ სხვა საკითხებს.	
2. დეპარტამენტი წარმოადგენს სამინისტროს სტრუქტურულ ქვედანაყოფს, რომელიც თავის საქმიანობაში ხელმძღვანელობს  საქართველოს  კონსტიტუციით  და სხვა საკანონმდებლო  აქტებით,  საქართველოს მთავრობისა და საქართველოს  ოკუპირებული ტერიტორიებიდან დევნილთა, შრომის,  ჯანმრთელობისა  და სოციალური  დაცვის მინისტრის (შემდგომში – მინისტრი)  სამართლებრივი  აქტებით,  სხვა  კანონქვემდებარე  ნორმატიული  აქტებით,  სამინისტროს დებულებით, აგრეთვე მინისტრისა და მინისტრის მოადგილის ცალკეული დავალებებით.
3.  დეპარტამენტი  ანგარიშვალდებულია  მინისტრის და კურატორი მინისტრის მოადგილის  წინაშე,  რომელიც  ახორციელებს  მასზე  სამსახურებრივ ზედამხედველობას კანონმდებლობით დადგენილი წესით.

მუხლი 2. დეპარტამენტის ამოცანები და უფლებამოსილებები
1. დეპარტამენტის ამოცანებია:
ა) სამინისტროს სისტემის ეკონომიკური და ფინანსური საქმიანობის კოორდინაცია და მართვა;
ბ) საქართველოს ოკუპირებული ტერიტორიებიდან დევნილთა, შრომის,  ჯანმრთელობისა  და სოციალური  დაცვის  სახელმწიფო  პროგრამებისათვის  დანახარჯებისა  და რესურსების პროგნოზირება და ხარჯვის მიმდინარეობის ანალიზი;
გ)  სამინისტროს  წლიური  და საშუალოვადიანი  ბიუჯეტების  პროექტების  მომზადება,  ერთიანი  ბიუჯეტის შემუშავება და მისი აღსრულების კოორდინაცია კანონმდებლობით დადგენილ ვადებში და წესით;
დ) სამინისტროს საფინანსო-ეკონომიკური და საბუღალტრო საქმიანობის წარმართვა;
ე) სამინისტროს ნაერთი ბიუჯეტის პროექტის შემუშავება, დამტკიცებული ბიუჯეტის შესრულების, აგრეთვე, საბიუჯეტო ცვლილებების განხორციელების კოორდინაცია და მართვა, ბიუჯეტის შესრულების ანგარიშგება;
ვ)   სამინისტროს    საბუღალტრო    საქმიანობის    წარმართვა,   სამინისტროს   სისტემის   მასშტაბით   ნაერთი ბალანსების ან/და კანონმდებლობით დადგენილი ფინანსური ანგარიშგების ფორმების მომზადება და დანიშნულებისამებრ წარდგენა; 
ზ) კომპეტენციის ფარგლებში სამინისტროს გამართული მუშაობის უზრუნველსაყოფად შესაბამისი სამართლებრივი პროექტების მომზადება;
თ) კანონმდებლობით და მინისტრისა და კურატორი მინისტრის მოადგილის მიერ კანონმდებლობის საფუძველზე მინიჭებული სხვა უფლებამოსილებების  განხორციელება,  აგრეთვე  მინისტრისა  და მინისტრის მოადგილის მითითებებისა  და ცალკეული დავალებების შესრულება;
ი) დეპარტამენტში შემოსული კორესპონდენციების განხილვა და შესაბამისი რეაგირება.
2. დეპარტამენტი უფლებამოსილია:
[bookmark: _GoBack]ა) სამინისტროს სისტემის ფინანსური სახსრების ეფექტიანი მართვის მიზნით, შეითანხმოს სამინისტროს მმართველობის სფეროში მოქმედი საჯარო სამართლის იურიდიული პირების ბიუჯეტები, საშტატო ნუსხები, მატერიალური წახალისების, საკომუნიკაციო ხარჯებისა და საწვავის ლიმიტები;
ბ) სამინისტროს  სისტემის  საფინანსო-ეკონომიკური  და საბუღალტრო  საქმიანობის  კოორდინაციის მიზნით, ცალკეული   საკითხების   განხილვისა    და   გადაწყვეტის   პროცესში   მიიღოს   საჭირო   ინფორმაცია   ან/და მონაცემები სამინისტროს მმართველობის სფეროში მოქმედი საჯარო სამართლის იურიდიული პირების ხელმძღვანელების ან/და შესაბამისი სფეროს თანამშრომლებისგან;
გ)  სამინისტროს   სისტემის   საფინანსო-ეკონომიკური   და  საბუღალტრო   საქმიანობის   ეფექტიანი  მართვის მიზნით,  კანონმდებლობით  დადგენილი  წესით,  შეიმუშავოს  და დასამტკიცებლად  წარადგინოს  შესაბამისი სამართლებრივი აქტების პროექტები;
დ)  განახორციელოს  კანონმდებლობითა  და  მინისტრისა და კურატორი მინისტრის მოადგილის მიერ კანონმდებლობის საფუძველზემინისტრის  მიერ  კანონმდებლობის  საფუძველზე  მინიჭებული სხვა უფლებამოსილებები, აგრეთვე შეასრულოს მინისტრისა და მინისტრის მოადგილის მითითებები და ცალკეული დავალებები.

მუხლი 3. დეპარტამენტის სტრუქტურა დეპარტამენტის სტრუქტურული ქვედანაყოფები - 
ა) საფინანსო-საბიუჯეტო და ბუღალტრული აღრიცხვა-ანგარიშგების სამმართველო.;
ბ) ბუღალტრული აღრიცხვა-ანგარიშგების სამმართველო.


მუხლი 4.
1. საფინანსო-საბიუჯეტო და ბუღალტრული აღრიცხვა-ანგარიშგების საფინანსო-საბიუჯეტო სამმართველო:
ა) სამინისტროს სისტემის ეკონომიკური და ფინანსური საქმიანობის კოორდინაცია და მართვა;
ბ)  საქართველოს ოკუპირებული ტერიტორიებიდან დევნილთა, შრომის,  ჯანმრთელობისა  და სოციალური  დაცვის  სახელმწიფო  პროგრამებისათვის  დანახარჯებისა  და რესურსების პროგნოზირება და ხარჯვის მიმდინარეობის ანალიზი;
გ) ქვეყნის ძირითადი მონაცემებისა და მიმართულებების დოკუმენტში (BDD) სამინისტროს საშუალოვადიანი სამოქმედო გეგმის ასახვის ურუნველყოფის  მიზნით სამინისტროს აპარატის სტრუქტურული  ქვედანაყოფის დეპარტამენტებთან და სამინისტროს სახელმწიფო კონტროლს დაქვემდებარებულ საჯარო სამართლის იურიდიულ პირებთან კოორდინირებული მუშაობა და კანონმდებლობით დადგენილ ვადებში საქართველოს ფინანსთა სამინისტროში წარდგენა;
დ) სამინისტროს სისტემის საბიუჯეტო პროცესის კოორდინაცია, კანონმდებლობით დადგენილი წესით ბიუჯეტის პროექტის შემუშავების უზრუნველყოფა, დასამტკიცებლად წარდგენა;
ე)  წლიური  საბიუჯეტო  კანონით  სამინისტროსათვის   დამტკიცებული  ბიუჯეტის  კვარტალური  განწერის შედგენა და დანიშნულებისამებრ წარდგენა;
ვ) წლიური საბიუჯეტო კანონის შესაბამისად სამინისტროს ცენტრალური აპარატისა და სამინისტროს სახელმწიფო      კონტროლს      დაქვემდებარებული      საჯარო     სამართლის     იურიდიული     პირებისათვის გათვალისწინებულ  ასიგნებებში  საჭიროების  მიხედვით  ცვლილებების  მომზადება  და დანიშნულებისამებრ წარდგენა;
ზ) წლიური საბიუჯეტო კანონით სამინისტროსათვის გათვალისწინებული ასიგნებების ხარჯვის შესახებ ყოველკვარტალური და ყოველწლიური ანგარიშების მომზადება და წარდგენა კანონმდებლობის შესაბამისად;
თ) საშტატო  განრიგის დამტკიცების/საშტატო  ნუსხისა და თანამდებობრივი სარგოების შეთანხმების შესახებ შესაბამისი სამართლებრივი აქტის პროექტების მომზადება;
ი) სამინისტროს სახელმწიფო კონტროლს დაქვემდებარებული საჯარო სამართლის იურიდიული პირების თანამშრომელთა  მატერიალური  წახალისებისა  და სახელფასო  დანამატის  გამოსაყოფი  სახსრების,  აგრეთვე მათ მიერ შესაძენი საწვავისა და გასაწევი საკომუნიკაციო ხარჯების ლიმიტების შეთანხმება;
კ) სამინისტროს სახელმწიფო კონტროლს დაქვემდებარებული საჯარო სამართლის იურიდიული პირების მომდევნო წლის შესყიდვების წლიურ გეგმების შეთანხმება, საჭიროების შემთხვევაში კანონმდებლობის შესაბამისად, საჯარო სამართლის იურიდიული პირების შესყიდვების გეგმებში (საჯარო სამართლის იურიდიული პირების საბიუჯეტო სახსრების, საკუთარი შემოსავლების და გრანტების ფარგლებში) განსახორციელებელი ცვლილებების/კორექტირების  შეთანხმება;
ლ) სამინისტროს  სახელმწიფო  კონტროლს  დაქვემდებარებული  საჯარო სამართლის იურიდიული  პირების მომდევნო საბიუჯეტო წლის სხვა შემოსავლების საპროგნოზო მაჩვენებლების შესახებ ინფორმაციის გაგზავნა საქართველოს ფინანსთა სამინისტროში;
მ) კომპეტენციის ფარგლებში მონაწილეობს ნორმატიული აქტების პროექტების მომზადებაში;
ნ)  უზრუნველყოფს  სამმართველოში  შემოსული  კორესპონდენციის  განხილვას,  დასკვნებისა  და წინადადებების მომზადებას;
ო) ახორციელებს კანონმდებლობით გათვალისწინებულ სხვა უფლებამოსილებებს.
2. ბუღალტრული აღრიცხვა-ანგარიშგების სამმართველო:
აო) ახორციელებს საბუღალტრო აღრიცხვის ორგანიზებას;
ბპ) უზრუნველყოფს  სამინისტროს  სტრუქტურული  ქვედანაყოფების  მოსამსახურეთა ხელფასების დარიცხვას და გაცემას;
გჟ) უზრუნველყოფს ორგანიზაციებთან და ცალკეულ პირებთან წარმოშობილ ანგარიშსწორებათა აღრიცხვას;
დრ) მონაწილეობს ინვენტარიზაციის პროცესში და ახორციელებს ბუღალტრულ აღრიცხვაში ინვენტარიზაციის შედეგების ასახვას;
სე) უზრუნველყოფს სამინისტროს სახელმწიფო კონტროლს დაქვემდებარებული საჯარო სამართლის იურიდიული პირებიდან ბუღალტრული ბალანსების ან/და კანონმდებლობით დადგენილი ფინანსური ანგარიშგების ფორმების მიღებას, მათ საფუძველზე ნაერთი ანგარიშგების დოკუმენტების შედგენასა და დანიშნულებისამებრ წარდგენას;
ტვ) ახორციელებს ძირითადი საშუალებების, მცირეფასიანი და სწრაფცვეთადი საგნების აღრიცხვას; 
უ)  უზრუნველყოფს  სამმართველოში  შემოსული  კორესპონდენციის  განხილვას,  დასკვნებისა  და წინადადებების მომზადებას;
ფ
ზ) ახორციელებს კანონმდებლობით გათვალისწინებულ სხვა უფლებამოსილებებს.

მუხლი 5. დეპარტამენტის ხელმძღვანელობა
1.  დეპარტამენტს   ხელმძღვანელობს  დეპარტამენტის  უფროსი,  რომელსაც,  კანონმდებლობით  დადგენილი წესით, თანამდებობაზე ნიშნავს და თანამდებობიდან ათავისუფლებს მინისტრი.
2.   დეპარტმენტის   უფროსს   შეიძლება   ჰყავდეს   მოადგილე   (მოადგილეები),   რომელთა   თანამდებობაზე დანიშვნა ხორციელდება მოქმედი კანონმდებლობის საფუძველზე.
3. დეპარტამენტის უფროსი ანგარიშვალდებულია მინისტრის და კურატორი მინისტრის მოადგილის წინაშე. 
34.   დეპარტამენტის    საშტატო   რიცხოვნობა   განისაზღვრება   სამინისტროს   საშტატო   ნუსხით,   რომელსაც ამტკიცებს მინისტრი.
45. დეპარტამენტის უფროსი:
ა) ხელმძღვანელობს და წარმართავს დეპარტამენტის საქმიანობას;
ბ) წარმოადგენს დეპარტამენტს ამ დებულებით განსაზღვრული ამოცანებისა და უფლებამოსილებების განხორციელებისას და პასუხისმგებელია მათ შესრულებაზე; ორგანიზებას უწევს ამ დებულებით განსაზღვრული დეპარტამენტის ამოცანებისა და უფლებამოსილებების შესრულებას;
გ) ანაწილებს  მოვალეობებს  დეპარტამენტის  მოსამსახურეებს  შორის,  აძლევს მათ მითითებებს  და დავალებებს;
დ)   ორგანიზებას   უწევს   სამინისტროს   ბიუჯეტის   პროექტის   შედგენას   და   განსაზღვრავს   სამინისტროს სისტემის ბიუჯეტის ხარჯვითი ნაწილის მიმართულებებს;
ე) ახორციელებს სამინისტროს სისტემის ფინანსური მდგომარეობის პერიოდულ ანალიზსა და შეფასებას;
ვ) კომპეტენციის ფარგლებში, იხილავს და შესაბამის რეაგირებას ახდენს დეპარტამენტში მომზადებულ კორესპონდენციაზე;
ზ)   აკონტროლებს    დეპარტამენტის    მოსამსახურეების    მიერ   თავიანთი   სამსახურებრივი   მოვალეობების ჯეროვან შესრულებას; სამინისტროს ხელმძღვანელობას წარუდგენს წინადადებებს დეპარტამენტის მოსამსახურეთა წახალისების ან მათთვის დისციპლინური პასუხისმგებლობის დაკისრების თაობაზე;
თ) სამინისტროს ხელმძღვანელობას წარუდგენს წინადადებებს დეპარტამენტის დებულების, საშტატო რიცხოვნობის, მუშაობის ორგანიზაციისა და დეპარტამენტის მოხელეთა კვალიფიკაციის ამაღლებისა და გადამზადების შესახებ;
ი) ახორციელებს  კანონმდებლობითა  და მინისტრის  მიერ  კანონმდებლობის  საფუძველზე  მინიჭებულ  სხვა უფლებამოსილებებს;
კ) უზრუნველყოფს მინისტრისა და მინისტრის მოადგილის მითითებებისა და დავალებების შესრულებას;
ლ)  კურატორ  ხელმძღვანელს  წარუდგენს  პერიოდულ  (კვარტალურ  და წლიურ)  ანგარიშს  დეპარტამენტის მიერ გაწეული საქმიანობის შესახებ;
მ) ეკონომიკური დეპარტამენტის უფროსის შვებულების, მივლინების ან მოვალეობათა შესრულების შეუძლებლობის შემთხვევაში ეკონომიკური დეპარტამენტის უფროსის მოვალეობას ასრულებს მინისტრის ბრძანებით განსაზღვრული შესაბამისი თანამშრომელი.

მუხლი 6. დეპარტამენტის უფროსის მოადგილე
1.  დეპარტამენტის  უფროსის  მოადგილე  (ასეთის  არსებობის  შემთხვევაში)  ანგარიშვალდებულია დეპარტამენტის უფროსის წინაშე.
2. დეპარტამენტის უფროსის მოადგილე თავისი კომპეტენციის ფარგლებში:
ა) ხელს უწყობს დეპარტამენტის უფროსს, მასზე დაკისრებულ უფლება-მოვალეობათა განხორციელების დაგეგმვა–კოორდინაციასა და ორგანიზებაში;
ბ) ზედამხედველობს მისი საკურატორო სამმართველოს საქმიანობას და მასში დასაქმებულ საჯარო მოსამსახურეთა მიერ სამსახურებრივი მოვალეობების შესრულებას;
გ)  იღებს  გადაწყვეტილებებს  მასზე  დაწერილ  დოკუმენტაციაზე  ან/და  ანაწილებს  მათ  შესაბამის სამმართველოებს შორის;
დ) ხელს აწერს ან ვიზას ადებს მის მიერ ან მის საკურატორო სამმართველოში მომზადებულ დოკუმენტებს; 
ე)   პასუხისმგებელია    მის   მიერ   მიღებული   და   მის   საკურატორო   სფეროში   შემავალ   სამმართველოში მომზადებული გადაწყვეტილებების კანონიერებაზე;
ვ) ასრულებს  დეპარტამენტის  უფროსის  ან მინისტრის დავალებებს,  ასევე კანონმდებლობით  განსაზღვრულ სხვა ფუნქციებს.

მუხლი 76. დეპარტამენტის სამმართველოს უფროსი
1. სამმართველოს ხელმძღვანელობს სამმართველოს უფროსი, რომელსაც თანამდებობაზე ნიშნავს და თანამდებობიდან  ათავისუფლებს მინისტრი. სამმართველოს  უფროსი ანგარიშვალდებულია  დეპარტამენტის უფროსის წინაშე.
2. სამმართველოს უფროსი თავისი კომპეტენციის ფარგლებში: 
ა) წარმართავს სამმართველოს საქმიანობას;
ბ) ანაწილებს სამმართველოში შემოსულ მასალებს სამმართველოს საჯარო მოსამსახურეებს შორის;
გ)   იღებს   გადაწყვეტილებებს   მასზე   დაწერილ   დოკუმენტაციაზე   ან/და   ანაწილებს   მათ  სამმართველოს თანამშრომლებს შორის;
დ)     ახორციელებს     ზედამხედველობას     და    პასუხისმგებელია     სამმართველოს     მოსამსახურეთა     მიერ სამსახურებრივი მოვალეობების შესრულებაზე;
ე) დეპარტამენტის უფროსს, პერიოდულად წარუდგენს ანგარიშს სამმართველოს  მიერ გაწეული საქმიანობის თაობაზე;
ვ) ხელს აწერს ან ვიზას ადებს სამმართველოში მომზადებულ დოკუმენტებს;
ზ)  ასრულებს  დეპარტამენტის  უფროსის,   კურატორი მინისტრის მოადგილის,  მინისტრის,  მითითებებსა  და დავალებებს, ასევე კანონმდებლობით განსაზღვრულ სხვა ფუნქციებს.

მუხლი 87. დეპარტამენტის სხვა საჯარო მოსამსახურეები
1. დეპარტამენტის  სხვა მოსამსახურეებს  კანონმდებლობით  დადგენილი  წესით თანამდებობაზე  ნიშნავს და თანამდებობიდან ათავისუფლებს მინისტრი.
2. დეპარტამენტის სხვა საჯარო მოსამსახურეები:
ა) ასრულებენ სამმართველოს უფროსის და დეპარტამენტის უფროსის დავალებებს; 
ბ) პასუხისმგებლები არიან მათ მიერ შესრულებულ სამუშაოზე;
გ)  პასუხისმგებლები   არიან  მათთვის  განაწილებული   დოკუმენტაციისა   და  მატერიალური  საშუალებების დაცვა-შენახვაზე;
დ) ხელს უწყობენ დეპარტამენტში დაგეგმილი ღონისძიებების გატარებას; 
ე) იხილავენ დეპარტამენტში შემოსულ დოკუმენტაციას და ინფორმაციას;
ვ) ამზადებენ და სამმართველოს უფროსს წარუდგენენ წინადადებებს ჩასატარებელი სამუშაოების შესახებ;
ზ)   პერიოდულად   სამმართველოს/დეპარტამენტის     უფროსს    წარუდგენენ   ანგარიშს   გაწეული   მუშაობის შესახებ;
თ) ახორციელებენ სხვა უფლებამოსილებებს.
3. დეპარტამენტის საჯარო მოსამსახურეთა უფლებები და მოვალეობები შეიძლება განისაზღვროს მინისტრის მიერ დამტკიცებული თანამდებობრივი ინსტრუქციებით.


